
IKUSKIZUNAK
Jurij Konjar  
Flat + Satisfyin Lover  (SP) 
/ Goldberg Variations (JK)
Ostirala, otsailak 21. 19:00 
Auditorioa. 10/8 €

Steve Paxton. Drafting Interior Techniques erakusketaren 
barruan, artistaren hiru obra historiko aurkeztuko ditugu, Jurij 
Konjar koreografo eta dantzari esloveniarrak hartuak.

Lehenengo biak Judson Dance Theatre mitikoan izan zituen 
hasierako urteetakoak dira, eta kolektibo horrek egin zuen 
galdera nagusietako bat dute ardatz: Zer da dantza? Flat (1964) 
solo laburrean, Steve Paxtonek ekintza soilak aztertzen ditu, 
hala nola ibiltzea, esertzea, jarrerak hartzea edo arreta jartzea. 
Satisfyin’ Lover (1967) lanak esplorazio horrekin jarraitzen du, 
42 laguni gonbit egiten baitie, agertokiaren alde batetik bestera 
ibiltzera, jarraibide erraz batzuk betez. Goldberg Variations 
obra geroagoko aldi batean sortu zen, Contact Improvisation 
ospetsua garatu ondoren. Obra inprobisatu horretan, Paxtonek 
Cunningham-en ondorengo dantzako kezka nagusietako batzuk 
sartzen ditu, Glenn Gould-ek interpretatutako Bach-en izen 
bereko konposizioarekin mugimenduan dagoen elkarrizketa 
batean. 

2007an, Jurij Konjarrek Walter Verdinen Goldberg Variations bideoa 
aurkitu zuen, Steve Paxtonen “J.S. Bachen The Goldberg Variations, 
Glen Gouldek interpretatua, Steve Paxtonek inprobisatua” 
emanaldian oinarritua. 2009an, gertaera eta erabaki kate baten 
bidez, erregularki entseatzen hasi zen; pieza osoa dantzatu zuen, 
hurrengo urteko egun guztietan. Hala, Goldberg Variations lanaren 
estreinaldi ofiziala Vienan izan zen, 2010eko urrian.

Jurij Konjar bere behaketetatik, bideo-grabazioetatik eta 
eguneroko praktika luzetik abiatzen da jatorrizko lana berriz 
hartzeko, zati batean Steve Paxton-ek eta Lisa Nelsonek lagunduta. 
Paxton-en legatuarekin bat etorrita, obra birsortu egiten da 
aurkezten den bakoitzean, interpretatzailearen, musikaren eta 
publikoaren arteko topaketa gisa.

Jurij Konjar artista esloveniarra da, eta dantzaren alorrean lan 
egiten du. Ikasketak egin eta lehen lanak sortu ondoren, 2007an 
lesio bat izan zuen buruan, eta horrek gaur egungo eta momentuko 
ikuspegia eta potentziala aldarazi zizkion. 2009an, Steve Paxtonen 
Goldberg Variations bideoaren behaketa sakon batek, eta geroago 
sortu ziren elkarrizketek inprobisazio pertsonalaren praktika 
garatzea eragin zuten. Steve Paxtonekin (2010-2016) elkarlanean, 
performance gisa lan egin du Paxton Bound (1982), Flat (1964) 
eta Quicksand (2016) lanetan, baita Satisfyin’ Lover (1967) 
eszenaratzean ere. 2014an Habitat aurkeztu zuen, prozesuetara 
bideratutako praktiketarako lan-espazio nomada. Goldberg 
Variations egiten ibili da 2010etik.

FITXA ARTISTIKOA

Flat (1964) Koreografia: Steve Paxton / Dantza: Jurij Konjar
Satisfyin Lover (1967) Koreografia: Steve Paxton / Koordinazioa: Jurij 
Konjar / Danza: 42 performer
Variaciones Goldberg (1986/2010) Dantza: Jurij Konjar. After Steve 
Paxton / Musika: Johann Sebastian Bach-en Goldberg-en bariazioak, Glenn 
Gould-ek interpretatuak (1981) / Eskerrak: Steve Paxton-i eta Lisa Nelson-I / 
Produkzioa: Jurij Konjar / Koprodukzioa: Tanzquartier Wien / Laguntzaileak: 
Esloveniako Kultura Ministerioa

Ion Munduate 

Goldberg Versions                                                       

Osteguna, martxoak 12. 20:00
Erakusketa aretoa. 8/6€

Ion Munduateren Goldberg Versions, lan prozesu baten garapena 
da, J.S Bachen partitura, Glenn Gouldek egindako bariazioen 
interpretazioaren filma (1981) eta Walter Verdinek 1985 eta 1992 
artean grabatutako inprobisazio dantzatuetatik abiatuta garatu 
zuen Steve Paxtonen jatorrizko artxiboa “bisitatzeko” ideian 
oinarrituta.

Hauek dira gogoeta egiteko eta bilatzeko hiru elementu nagusiak. 
«Hiru une horien artean zerbait askatzen da bien artean; Gouldi 
dagokionez, Bachen musika ulertzeko moduan muturrerainoko 
teknikan, eta, Paxtoni dagokionez, mugimendua, inprobisazioa eta 
musika ulertzeko moduan, biak ala biak exekuzioaren zailtasuna 
gainditzen ari direnaren itxura gauzatzen duen soiltasun, 
arintasun eta jarioarekin».

Artistak deskribatzen duen moduan, «Goldberg Versions lanean 
badaude lehenagoko nire Translation proiektuarekiko elementu 
komun batzuk, eta horiek osatu dute lan prozesu berri honen 
oinarria: mugimenduaren oharrak idaztea eta lortu nahi dena 
gauzatzera iristeko jarraibide jakinak idatziz jasotzea, eta, azkenik, 
material koreografikoa osatzeko lehendik badagoen pieza batean 
oinarritzea».

Paxtonek Walter Verdinekin batera grabatu zuen bideoaren 
inguruan egin du lan Ion Munduatek, Ana Buitrago koreo-
grafoarekin elkarlanean. Artista horrek Paxtonen lanarekin 
lotutako Amsterdamgo SNDO (School for New Dance 
Development) eskolan ikasi zuen, eta bertatik bertara ezagutu 
zuen 1992an Paxtonen Bariazioen aurkezpena, hark dantzatu eta 
artxiboan jasota uzteko filmatu zituenean.

Ion Munduatek Donostian, Madrilen eta Parisen egin zituen 
ikasketak. 1994an, elkarlan artistiko bizi-biziari ekin zion Blanca 
Calvorekin batera, eta hainbat artelan izan dira horren emaitza. Era 
berean, Mugatxoan sortu zuten 1998an, ikertzeari eta sortzeari 
eskainitako prestakuntza proiektua. Haien performanceak eta 
bideoak Europako hainbat espaziotan aurkeztu izan dira; hona 
hemen: GoGo, Caja Roja y Lucía con zeta (1998), Flyball, Boj de 
largo (2000), ASTRA TOUR (2003-2004), Extras de artificio 
(2005), BAT, Beautiful Animals Trying (2006), bai eta Sin título, 
en colores (2010), Translation (2013-2016) Las plumas (2017) eta 
Alfabeto Móvil (2017) ere. 2015ean Gure Artean saria jaso zuten 

Mugatxoan proiektuarekin, arte bisualen arloan egindako 
jarduera horrekiko aitortza bezala. Tailer eta mintegi ugaritan 
izan da irakasle, bai eta artista gazteen hainbat piezaren 
tutorea ere.

FITXA ARTISTIKOA

Ion Munduaterekin / Mugimendu-laguntzailea: Ana Buitrago / Arte- 
eta ekoizpen-laguntzailea: Blanca Calvo. Eusko Jaurlaritzako Kultura 
Sailaren eta Eremuak-en I. Dantza Ekoizpenaren laguntzarekin, eta 
Dantzagunearen laguntzarekin. Donostiako Tabakaleran eta honen 
laguntzarekin ekoitzitako lana.

Mal Pelo 
María Muñoz eta Pep Ramis 
On Goldberg Variations / Variations
Asteazkena, apirilak 22. 20:00 
Auditorioa. 15/12€

Mal Pelo dantza-konpainia katalanak 30 urte daramatza 
ikertzen eta bere lengoaia sortzen. Johann S. Bach Alemaniako 
konposatzailearen obrarekin duen harreman pertsonala 
BACH ikuskizunarekin hasi zen, eta 2004an mundu osoan 
zehar erakutsi zuen. Lehenengo harria izan zen, Bach Project 
erabateko murgiltze-prozesuaren zatietako bat. Trilogia bat 
da, eta J.S. Bachen musika aztertzea du ardatz, idazkera 
koreografikoarekin duen harremana aztertzeaz gain.

On Goldberg Variations/Variations ikuskizuna Dan Tepfer 
frantziar-amerikar piano-jole eta konposatzailearen Goldberg 
Variations / Variations proposamen musikalean oinarrituta dago, 
J.S. Bachen Goldberg Variations interpretatzen baititu, harmonia 
horien gainean inprobisatutako bere bariazioekin konbinatuta. 

On Goldberg Variations/Variations lengoaien ildoz eratutako 
sare bat da, eta denek bat egiten dute J.S. Bachen obraren 
inguruan ehun bat osatzeko. Dantza, John Berger-en ahotsa, 
testu propio batzuk, soinu-bandaren soinu manipulatua eta foku-
anitza, zuzeneko ahotsa eta bideo-proiekzioak elkartu dira, Mal 
Pelok J.S. Bachen unibertsora egin duen gerturatze hau eratzeko. 

Proposamen koreografikoak apustua egin du interprete 
bakoitzaren musikaltasun partikularraren alde, eta taldearen 
eta espazioaren arteko elkarrizketa erritmikoaren eta 
dinamikoaren alde.

Mal Pelo, María Muñoz eta Pep Ramisen zuzendaritza artistikoa 
duen gune sortzaile bat da, partekatutako egiletza du, eta 
mugimenduari eta beste diziplina batzuekin duen elkarrizketari 
buruzko ikerketan oinarritu du bere ibilbidea. 1989az geroztik 
bere lengoaia artistikoa garatu du, mugimenduaren, hitzaren, 
bideoaren, soinu-espazioaren eta espazio eszenikoari buruzko 
ikuspegi bereziaren bidez. Sorkuntza-lanean emandako hogeita 
hamar urtetan, Mal Pelok interesa izan du hainbat egilerekin lan 
egiteko, besteak beste, John Berger eta Erri de Luca idazleekin, 
eta Baró d’Evel, Andrés Corchero, Steve Noble, Lisa Nelson, 
Niño de Elche, John Edwards, Alia Sellami, François Delarozière, 
Eduard Fernández, Leonor Leal, Marta Izquierdo, Faustin 
Linyekula, Cesc Gelabert, Carlota Subirós, Àngels Margarit, Lilo 
Baur, Cristina Cervià, Núria Font, Joel Bardolet, Nuno Rebelo 
eta Agustí Fernández sortzaileekin. 2001az geroztik L’animal a 
l’esquena sorkuntza-zentroa zuzentzen dute Celràn, Gironan.

FITXA ARTISTIKOA

Zuzendaritza: María Muñoz & Pep Ramis / Zuzendaritzaren lankidetza: Leo 
Castro, Federica Porello / Sorkuntza eta interpretazioa: Jordi Casanovas, 
María Muñoz, Zuriñe Benavente / Musika: Dan Tepferonen Goldberg 
Variations/Variations,  J.S. Bach-en Goldberg Variations inguruan / 
Poemak: John Berger & Juan Gelmán / Ekoizpena: Mal Pelo, Teatre Nacional 
de Catalunya, Dansa Quinzena Metropolitana de Barcelona & Icec-
Departament de Cultura de la Generalitat de Catalunya. / Laguntzailea: 
L’animal a l’esquena & Théâtre Archipel de Perpinyà / Estreinaldia: ‘Teatro 
Nacional de Catalunya, 2019ko Martxoaren 28tik 31ra. 

Larunbata, Apirilak 25
Lantegia 1

10:30-12:00 
Ion Munduate
Estudioa grabitatean. 
Mugitzen-mugituta
12:00-13:30 
Ula Iruretagoiena
Estudioa mugimendu 
ibiltarietan
16:30-18:30 
Marc Badal
Estudioa anarkian. Estudioa 
grabitatean. Lurraren aldeko 
keinuak: grabitaterik eza eta 
estandarizazioa

NAZIOARTEKO 
MINTEGIA
Barruko tekniken estudioak
Steve Paxtonen inguruko mintegia
Ixiar Rozasek pentsatua eta gidatua
Apirilak 24 > 25. Ostirala > Larunbata
10:30 - 13:30 eta 16:30 - 20:00

Aurretiko izen-ematearekin azkunazentroa.eus webgunean 
Desagertzeko joera duen lekuan kontzientzia jartzea.

60 urtez, Steve Paxton dantzari eta koreografo amerikarrak giza 
gorputza esploratzeko laborategi gisa hartu du dantza. 

Barruko tekniken estudioak mintegian Paxtonen lana eta pentsamendua 
landuko ditugu, eta, horretarako, Romain Bigék argitaratutako Drafting 
Interior Techniques (Culturgest, Lisboa, 2019) liburua hartuko dugu 
abiapuntutzat. 

Liburuak zortzi kapitulutan –estudiotan- antolatuta dago, eta, horietan, 
Paxtonek bere ibilbidean erabili dituen tresnak jorratzen ditu. Mintegiko 
gonbidatu bakoitzak liburuko kapitulu bat hartuko du abiaburutzat, 
eta harremanetan jarriko du bere lanarekin, ikerketarekin, bizi-
esperientziarekin. Zer egiten dute gure gorputzak horretaz jabetzen ez 
garenean? Zer egiten dugu inprobisatzen dugunean? Zer ikas dezakegu 
gugandik? Anarkia probatzeko unea al da? Zer keinu egiten dugu lurrarekin?

Argitalpen hau auto-hackeorako poltsikoko eskuliburu gisa pentsatuta 
dago, eta galdera hauek irekiak dira, zerua bezala.

PROGRAMA
Ostirala, Apirilak 24 
Erakusketa Aretoa

10:30-12:00 
Otto Ramstad. 
Estudioa anarkian. Estudioa 
grabitatean
12:00-13:30 
Romain Bigé
Estudioa konpost-ean (Dantza txikia, 
Praktika Konpost-Humanista gisa 
edo Drafting Interior Techniques 
Kapitalozenoan)
16:30-18:00 
María Muñoz, Pep Ramis
Estudioa soloan. Steve 
Paxtonen Goldberg Variations
18:30-20:00 
María Muñoz, Pep Ramis Steve 
Paxton-ekin elkarrizketan 
(bideokonferentzia). Drafting 
Interior Techniques-i buruz

Ixiar Rozas Elizalde idazlea da eta ahotsaren eta hizkuntzaren 
materialtasuna ikertzen ditu. Bere liburu, testu eta lanak herrialde eta 
hizkuntza desberdinatan argitaratu dira: Negutegia (2006, 2009), 
Ejercicios de ocupación. Afectos, vida y trabajo (2015, Q. Pujolekin batera 
editatua), Beltzuria (2014, 2017), 20.20 (2016, M. Salgadorekin). Hainbat 
artista eta pentsalarirekin aritu da lankidetzan. Lankidetzan antolatzen ditu 
halaber pentsamendu kritikoa eta arte garaikideko topaketak: Periferiak 
(2002-2007), ERresonantzian (2011), Arrakalatuta (2015), Proklama (2013-
2019). AZALA espazioko kidea izan da proiektuaren hastapenetatik (Gure 
Artea Saria, 2017).  Arte Ederretan doktorea, Arte Hezkuntzako irakaslea 
(Mondragon Unibertsitatea) eta Ikerketa eta Sormena Artean masterreko 
(UPV- EHU) irakaslea da egun.

TAILERRAK
Erakusketa-aretoa prestakuntza- eta esperimentazio-espazio 
bihurtuko da, Steve Paxton. Drafting Interior Techniques 
erakusketaren esparruan Paxtonen tekniketan espezialistak 
direnen tailerrekin.

Patricia Kuypers   
Contact Improvisation
Martxoak 11 > 14. Asteazkena > Larunbata. 16:00 
- 20:00
40/35€
Aurretiko izen-ematearekin azkunazentroa.eus webgunean

Erakusketa-aretoa prestakuntza- eta esperimentazio-espazio 
bihurtuko da, Steve Paxton. Drafting Interior Techniques 
erakusketaren esparruan Paxtonen tekniketan espezialistak 
direnen tailerrekin.

Patricia Kuypersek ‘Contact Improvisation’ teknika jorratzen 
du, hirurogeita hamargarreneko hamarkadan Steve Paxtonek 
sortzen lagundu zuen teknika. Beste pertsona baten gorputza 
eta masarekiko harremanean ardatza jarrita, ukipeneko 
inprobisazioak bi pertsonaren artean ukipen fisikoko puntuak 
jartzen ditu jokoan, ukimena eta pisua esploratuz.

Patricia Kuypers dantzaria, koreografoa, editorea eta dantza-
ikertzailea da, eta laurogeigarren hamarkadaz geroztik, 
esperimentatu, hauteman eta komunikatu egiten duen gizakia 
kokatu izan du bere prozesu artistikoaren erdian. Inprobisazioko 
irakaslea da, eta Europa osoan zehar biko, hiruko eta forma 

kolektibo zabalagoen performance ugari egin izan ditu. Teknologia 
berriek dantzari egin dioten ekarpena ere esploratu du. Contredanse 
argitaletxearen eta Nouvelle de danse aldizkariaren sortzailea da.

Otto Ramstad 
Material for the Spine
Apirilak 20 > 23. Astelehena > Osteguna. 16:00 > 20:00 
40/35€
Aurretiko izen-ematearekin azkunazentroa.eus webgunean

Otto Ramstadek ‘Material for the Spine’ teknika du bere formazioaren 
ardatza. Teknika hori ukipeneko inprobisaziotik sortu zen, eta 
laurogeigarreneko hamarkadan Steve Paxton hori garatzen hasi zen, 
bizkarrezurraren inguruan muskuluen mugitzeko aukerak esploratuz, 
puzzleekin eta formekin jolas eginez, pelbis, buru, omoplato eta ornoen 
arteko loturak aurkitzeko.

Otto Ramstad Goddard College-n Dantzan, Inprobisazioan eta Irudian 
lizentziatua izateaz gain, Body-Mind Centering®-eko irakaslea da. DD 
Dorvillier, Miguel Gutierrez, Shelton Mann, Karen Nelson, Lisa Schmitt, 
Scott Wells eta Kitt Johnsonen lanetan parte hartu izan du. Danimarkan, 
Finlandian, Ingalaterran, Parisen, Zeelanda Berrian, Italian, AEBetan New 
Yorken eta herrialdean zehar interpretatu izan du bere bakarkako lana. 
Foundation for Contemporary Art beka lortu zuen 2015ean, McKnight 
Foundation beka 2010ean, Archivald Bush Fundazioaren beka 2006an, 
bi DanceWeb beka Impulstanz Dantza Jaialdiaren barruan, eta Rolex 
Protégé sarirako izendapen bat 2007an.

Contact Improvisation Tailerrak
Igandero erakusketa aretoan
11:30 - 13:30
Sarrera dohainik, leku guztiak bete arte

Azkuna Zentroa – Alhondiga Bilbaok Contact Improvisation saioak 
antolatzen ditu igandero, dantza profesionalek gidatuta. 


